
Hinihiling ng Kagawaran ng Pampublikong Kalusugan (Public Health) ng Los Angeles County ang iyong tulong 
upang mapigil ang pagkalat ng sakit na novel (bago) coronavirus 2019 (COVID-19) sa Los Angeles County. 
Patuloy na dumarami ang bilang ng mga taong nahahawaan ng virus na ito. Ayon sa World Health 
Organization, ang pandaigdigang pagkalat ng COVID-19 ngayon ay kuwalipikado na bilang isang pandemya. 
Kailangan nating magtulungan upang mapigil ang lokal na pagkalat ng impeksyon na ito.  
 
Mariin naming inirerekumenda na suriin at baguhin  ng lahat ng mga di-pantahanang kapaligiran sa sakit sa 
paggamit ng sangkap ang kanilang mga pang-emerhensya na plano at isaalang-alang ang mga paraan upang 
magpatuloy ang mga kinakailangang  serbisyo kung ang kanilang mga operasyon ay kailangan na 
pansamantalang mabawasan. Gusto naming magbigay sa iyo ng ilang pangkalahatang impormasyon tungkol sa 
COVID-19, pati na rin ang mga partikular na hakbang na dapat mong gawin upang makatulong na mapigilan 
ang pagkalat ng mga impeksyon sa palahingahan, kasama na ang COVID-19.  
 
Ang mga layunin ng dokumentong ito ay upang matulungang bumuo ng mga estratehiya ang mga  di-klinikal 
na kapaligiran sa paggamit ng sangkap katulad ng:  

• Pag-iwas at pagpigil sa pagkalat ng COVID-19 sa loob ng iyong pasilidad. 
• Pag-iwas at pagpigil sa pagkalat ng COVID-19 sa pagitan at labas ng mga pasilidad. 

 Pangkalahatang Impormasyon 
 
Ano ang novel coronavirus? 
Ang COVID-19 ay dulot ng isang virus na hindi pa nakikita sa mga tao noon. Sa ilang mga paraan ito ay tulad ng 
iba pang mga virus na nakita natin, ngunit may mga mahahalagang dahilan na nagbubukod nito: 

• Dahil hindi pa nito nahahawaan ang mga tao noon, wala sa atin ang may imyunidad laban dito. 

• Maaari itong kumalat mula sa tao sa tao nang mas madali kaysa sa ilang iba pang mga virus  

• Maaari itong makalat ng isang tao na walang anumang mga sintomas at walang ideya na sila ay 
nahawaan. 

• Habang nagdudulot ito ng banayad (mild) o katamtamang mga sintomas sa karamihan ng mga tao, 
maaari itong maging malubha at maaaring nakamamatay para sa mga tao na nasa mga grupo na may 
mataas na panganib. 

 
Mga grupo na may mataas na panganib 
 Kasama sa mga grupo na may mataas na panganib para sa COVID-19 ay ang mga taong mas matanda sa 65,  
mga taong may matagal ng  kondisyong medikal, kabilang ang mga nakakaapekto sa puso, baga o bato, mga 
taong may mahinang pangangatawan dahil sa sakit, chemotherapy o iba pang mga medikal na paggamot o 
mga kundisyon at ang mga nagdadalang-tao. 
 
Ano ang mga karaniwang sintomas ng COVID-19? 
Ang COVID-19 ay nagdudulot ng mga sintomas na naaayon sa isang sakit sa palahingahan. Kasama sa mga 
sintomas ang: 

• Ubo 

• Lagnat 

• Pangangapos ng hininga o hirap sa paghinga  
 
Karamihan sa mga kliyente na may banayad (mild) hanggang katamtamang mga sintomas ay maaaring 
mapangasiwaan sa isang di-klinikal na kapaligiran sa paggamit ng sangkap. Gayunpaman, halos 20% ng mga 
kliyente ay kailangang ma-ospital sa panahon ng kanilang pagkakasakit. Kasama sa mga mas malubhang 
sintomas ay ang labis na hirap sa paghinga (walang kakayahang maglakad kahit ilang mga hakbang o magsalita 
ng ilang mga salita na hindi nangangapos ng hininga), hindi nawawalang pananakit ng dibdib, pagkalito o 
walang kakayahan na maantig, mangasul-ngasul na mga labi o mukha, matinding panghihina, walang 
kakayahang kumain o uminom sa isa o higit pang mga araw, o walang kakayahan na alagaan ang sarili sa sa 
isang di-klinikal na kapaligiran sa paggamit ng sangkap. 
 
Paano kumakalat ang mga coronavirus? 
Tulad ng iba pang mga sakit sa palahingahan, tulad ng trangkaso, ang mga pantao na coronavirus ay 
kadalasang kumakalat sa ibang mga tao mula sa isang nahawaang taong may mga sintomas sa pamamagitan 
ng:  

• Mga patak (droplets) na nalikha kapag ang isang nahawaang tao ay umuubo o bumahin.  

• Malapitang personal na pakikisalamuha, tulad ng pag-aalaga sa isang nahawaang tao.  

• Paghawak sa isang bagay o ibabaw na mayroong virus, pagkatapos ay hahawakan ang iyong bibig, 
ilong, o mga mata bago nahugasan ang  iyong mga kamay.  

 

Mangyaring tandaan: Bilang paghahanda sa mga sitwasyon na maaaring lumitaw sa iyong lugar o sa mas 
malawak na komunidad habang hinaharap natin ang COVID-19, mariin naming inirerekumenda na baguhin ng 
lahat ng mga di-klinikal na kapaligiran sa paggamit ng sangkap ang mga pang-emerhensiya na plano at 
isaalang-alang ang mga paraan upang magpatuloy ang mga kinakailangang serbisyo kung ang kanilang mga  
operasyon ay kailangan na pansamantalang mabawasan. 
 
Ang COVID-19 ay bago, at patuloy na nadaragdagan ang aming nalalaman sa araw-araw tungkol sa kung gaano 
ito kadali kumalat at kung gaano ito katagal bago magdulot ng sakit sa mga tao. Palagi naming ipapaalam sa 
inyo ang mga pagbabago sa  impormasyon. Hinihikayat ka namin na bisitahin ang webpage ng DPH Novel 
Coronavirus para sa mga mapagkukunan kabilang ang Gabay para sa Negosyo at Mga Taga-empleyo, Mga 
Madalas na Katanungan at mga infographics: http://publichealth.lacounty.gov/media/Coronavirus/.  
 

Mga Hakbang para Maprotektahan ang Kalusugan at Kaligtasan ng mga Kliyente at mga Kawani 
 

Pag-iwas at Pagpigil sa Pagkalat ng COVID-19 sa Loob ng Iyong Pasilidad. 

1. Mga hakbang 
upang 
mabawasan 
ang panganib 
ng impeksyon 

Karatula 
- Magpaskil ng mga karatula para sa mga kliyente at mga kawani sa kahalagahan ng 

paghuhugas ng kamay at pagdidisimpekta ng kamay. 
- Magbigay ng mga palatandaan at paalalahanan ang mga kliyente na sabihan agad  ang 

mga kawani kung sila ay magkaroon ng lagnat, ubo, at/o pangangapos ng hininga. 
 
Kalinisan 
- Gawing madali para sa mga kawani at kliyente na magsagawa ng mahusay na kalinisan 

sa kamay.  Siguraduhin na ang mga banyo ay may sapat na sabon at mga patapon 
(disposable) na tuwalya. 

- Magpaskil ng mga paalala para maghugas ng kamay gamit ang sabon at tubig ng hindi 
bababa sa 20 segundo at patuyuin ang mga kamay sa isahang gamit o  personal na 
tuwalya. 

- Kung hindi posible ang paghuhugas ng kamay, ang mga kawani at mga kliyente ay 
dapat gumamit ng sanitiser ng kamay na naglalaman ng hindi bababa sa 60% na 
alkohol.  

- Lalong mahalaga na linisin ang mga kamay pagkatapos manggaling sa banyo, bago 
kumain, at pagkatapos na suminga, umubo, o bumahin.  

- Dapat ay mayroong mga tisyu  na madaling magagamit, at ang mga kawani at mga 
kliyente ay dapat na paalalahanan na takpan ang mga pag-ubo at pagbahin gamit ang 
isang tisyu, at pagkatapos ay itapon ang tisyu at linisin kaagad ang mga kamay. Kung 
walang mga tisyu na magagamit, dapat silang bumahin o umubo sa siko, sa halip na sa 
kamay.  

- Bawasan, hangga't maaari, ang malapitang pakikisalamuha at pagbabahagi ng mga 
bagay kabilang ang mga baso, mga kutsara at tinidor, pagkain, at inumin. 

 
Panlipunang Pagdistansya  
- Hikayating ang panlipunang pagdistansya: walang mga pakikipagkamay, walang mga 

yakapan, walang mga malapitang pag-uusap. Ang mga kliyente at mga kawani ay 
kailangang manatiling hindi bababa sa 6 na talampakan ang layo mula sa isa't isa.  

- Muling ayusin ang mga pangkalahatang lugar, kabilang ang mga silid ng paghihintay, 
upang maiwasan ang pagkakaroon ng higit sa 10 na mga upuan sa isang saradong 
lugar at sa gayon ang mga upuan ay hindi bababa sa 6 na talampakan ang layo at hindi 
nakaharap sa isa't isa. 

- Itigil ang pagpapakain sa malalaking grupo.  Unti-untiin ang mga pagpapakain upang 
ang mga grupo ay maaaring mapanatiling maliit. Maghain ng mga pagkain sa 
parehong grupo ng mga kliyente sa bawat pagpapakain upang mabawasan ang 
panganib ng transmisyon. Kung maganda ang panahon, ihain ang mga ito sa mga 
panlabas na lugar na nagbibigay-daan sa panlipunang pagdistansya. 

- Limitahan ang mga bisita.  Ang mga kinakailangang kawani lamang ang dapat pumasok 
at lumabas ng pasilidad. 

- Limitahan ang paglalakbay ng mga kliyente sa mga kinakailangang mga pagbisita 
lamang. Siguraduhin na alam nila kung paano gawin ang ligtas na pagdistansya kapag 
sila ay kailangang umalis. 

- Kanselahin ang lahat ng mga personal na grupong gawain.  Maghanap ng mga 
alternatibo tulad ng mga indibidwal na sesyon, telehealth, o iba pang mga gawain na 
hindi panggrupo upang matulungan ang mga kliyente na magpatuloy sa mga gawain 
na ito.  

 

2. Pagsuri sa mga 
kliyente para sa 
mga sintomas 
ng COVID-19 

 
 
 

Suriin ang mga Kliyente 
- Suriin ang lahat ng mga kliyente sa admisyon para sa mga sintomas ng malubhang 

sakit sa palahingahan tulad ng sipon o trangkaso, nakakaramdam na parang may 
lagnat o nagpapalitang mga pagpapawis at mga panginginig, ubo, o hirap sa paghinga. 

- Kung magagawa, suriin ang LAHAT ng mga kliyente nang hindi bababa sa isang beses 
sa isang araw para sa mga bagong sintomas ng malubhang sakit sa palahingahan 
Paalalahanan ang mga kliyente na agad sabihin ang anumang mga bagong sintomas sa 
palahingahan sa mga kawani. 

- Kung magagawa, suriin ang mga temperatura ng kliyente sa admisyon at sa araw-araw 
gamit ang scanning o patapon (disposable) na termometro.  May lagnat kung may 
temperatura na 100.4 F o mas mainit.  

- Dahil sa kasalukuyang silakbo, ang sinumang kliyente na may mga sintomas ng sakit sa 
palahingahan ay maaaring ipagpalagay na may COVID -19. Hindi kinakailangang 
magsagawa ng pagsusuri sa laboratoryo upang kumpirmahin ang dayagnosis sa 
karamihan ng mga kaso.  

- Tiyaking nauunawaan ng lahat ng mga kawani ang kahalagahan ng pagbubukod  
kaagad sa kliyente na nagpapakita ng mga sintomas, kung sila man ay bagong dating o 
nakatanggap na ng mga serbisyo.  

3. Ano ang dapat 
gawin kapag ang 
isang kliyente ay 
may mga 
sintomas 

Mga Kliyente na nagpapakita ng mga Sintomas 
- Ang mga kliyente na nagpapakita ng mga sintomas ay dapat pauwiin sa bahay upang 

sundin ang mga gabay ng pagbubukod hanggang sila ay gumaling.  

• Ang sinumang kliyente na nagpapakita ng mga sintomas ay dapat bigyan ng isang 
surgical mask para isuot habang ang transportasyon mula sa lugar ay inaayos. 

• Bawasan ang bilang ng mga kawani na may mga harapang interaskyon sa mga 
kliyente na may mga sintomas. Magbigay ng mga tagubilin sa lahat ng mga kawani 
kung paano maiwasan ang pagkalat ng sakit. 

• Ang mga kliyente na pinauwi sa bahay para ibukod ang sarili ay maaaring bumalik 
sa programa kapag:  

o Hindi bababa sa 7 araw na ang lumipas mula nang unang lumitaw ang mga 
sintomas AT  

o Hindi bababa sa 3 araw (72 oras) mula nang ang mga sintomas ay bumuti at 
ang lagnat ay gumaling (na hindi umiinom ng mga gamot na nagpapababa ng 
lagnat).  

• Dapat isaayos ng mga kawani na manatiling nakakonekta sa paggamot ang mga 
kliyente na binukod  sa kanilang bahay sa pamamagitan ng telehealth o telepono, 
hangga’t maaari.  

• Ang mga kawani ay dapat na magpanatili ng pang araw-araw na listahan ng lahat 
ng mga kliyente na nakabukod para matukoy kung kailan sila maaaring bumalik. 

• Kung ang isang kliyente na nagpapakita ng sintomas ay akma sa isang mataas ng 
panganib na grupo (higit 65, may malubhang kundisyon, nagdadalang-tao) 
hikayatin silang tumawag sa kanilang doktor (PCP).  Kung ang kanilang mga 
sintomas ay lumala, dapat nilang tawagan ang kanilang PCP kaagad o tumawag sa 
911 para sa paghahatid patungo sa isang ospital. Kapag tumatawag sa 911, ang 
kliyente o ang isang miyembro ng sambahayan, dapat na abisuhan ang dispatser 
na sila ay may mga sintomas ng COVID-19. 

 
Kung ang mga Sintomas ay Malubha 
- Kung inyong natukoy ang sinumang kliyente na may malubhang sintomas, tumawag sa 

911. Bago ilipat, abisuhan ang pangkat ng tagalipat at ang medikal na pasilidad kung 
ang kliyente ay pinaghihinalaang may COVID-19. Kasama sa mga malubhang sintomas 
ay: 

• Labis na kahirapan sa paghinga (hindi makapagsalita na hindi kinakapos ng 
hininga) 

• Mangasul-ngasul na labi o mukha 

• Patuloy na pananakit o presyon sa dibdib 

• Malubhang walang tigil na pagkahilo o pagkalula 

• Pagkalito, o kawalan ng kakayahang maantig 

• Kombulsiyon o mga kombulsiyon na hindi tumitigil 
4. Ano ang gagawin 

kung may kawani 
na may mga 
sintomas? 

Mga Kawani na Nagpapakita ng mga Sintomas 
- Dapat subaybayan ng mga kawani ang kanilang mga sintomas araw-araw at hikayatin 

na umuwi kung sila ay may sakit.  
- Ang mga kawani na may mga sintomas ng COVID-19 ay dapat bigyan ng mga tagubilin 

sa pagbubukod sa loob ng bahay at tagubilinan na umuwi sa bahay para ibukod ang 
sarili at abisuhan ang kanilang doktor kung ang mga sintomas ay lumala o kung 
kinakailangan. 

- Ang mga kawani na nagpapakita ng mga sintomas na inatasan na alagaan ang kanilang 
sarili sa bahay ay maaari lamang itigil ang pagbubukod sa loob ng bahay kapag ang 
mga sumusunod na kondisyon ay natugunan:  

• Hindi bababa sa 7 araw na ang lumipas  mula nang unang lumitaw ang mga 
sintomas AT 

• Hindi bababa sa 3 araw (72 oras) mula nang bumuti ang mga sintomas at mula 
nang gumaling ang lagnat (na hindi umiinom ng mga gamot na nagpapababa ng 
lagnat). 

5. Pagharap sa 
Pagkakalantad 

Pauwiin sa Bahay ang mga Nalantad na Kliyente para I-quarantine ang Sarili 
- Ang mga kliyente na nagkaroon ng malapitang pakikisalamuha sa isang taong 

nagpapakita ng mga sintomas ay dapat na pauwiin sa bahay para i-quarantine ang 
sarili sa loob ng 14 na araw.  

• Ang malapitang nakasalamuha ay tinukoy bilang isang nakasalamuha sa loob ng 6 
na talampakan ng isang taong nagpapakita ng mga sintomas (nakumpirma man o 
walang COVID-19 sa pamamagitan ng pagsusuri) ng 10 minuto o higit pa. 

• Ang sinumang nagkaroon ng kontak sa mga likido ng katawan at/o mga sekresyon 
ng isang taong nagpapakita ng mga sintomas (sila ay naubuhan/nabahingan, 
nagbahagi ng mga kutsara at tinidor o laway. atbp.) o nagbigay ng direktang 
klinikal na pag-aalaga sa isang taong nagpapakita ng mga sintomas na walang suot 
na surgical mask at mga guwantes, ay kailangan ding i-quarantine. 

• Ang pakikisalamuha ay maaaring nangyari sa isang bagong nahawaan na kawani o 
kliyente, isang kawani na nagtrabaho habang nahawaan, o isang tao sa labas ng 
pasilidad. 

• Ang pakikisalamuha ay maaaring nangyari habang ang nahawaang tao ay 
nagpapakita ng mga sintomas O hanggang sa 48 oras (dalawang araw) BAGO 
nagpakita ng mga sintomas ang taong nahawaan. 

• Ang pagquarantine sa sarili ay dapat na maging 14 na araw mula sa oras ng 
pakikisalamuha. 

• Kung ang isang kliyente ay nagpakita ng mga sintomas sa panahon ng pagka-
quarantine, naaangkop ang mga gabay para sa pagbubukod na inilarawan sa itaas.  
Ang panahon ng pagbubukod sa loob ng bahay ng kliyente ay dapat na bilangin 

mula sa simula ng mga sintomas hindi sa simula ng kanilang panahon sa pagka-
quarantine. 

- Ang mga kliyente na naka-quarantine sa bahay ay dapat na manatiling nakakonekta sa 
paggamot sa pamamagitan ng telehealth o telepono, hangga’t maaari . 

 
I-quarantine ang Nalantad na Kawani 
- Ang mga kawani na nagkaroon ng malapitang pakikisalamuha sa mga kliyente o 

kawani na nagpapakita ng mga sintomas ay dapat na pauwiin sa bahay para i-
quarantine o ilagay sa isang nasa lugar na quarantine sa loob ng 14 na araw. 

- Ang mga gabay para sa pagquarantine sa mga kawani ay katulad din ng para sa mga 
kliyente ( tingnan ang Pauwiin sa Bahay ang mga Nalantad na Kliyente para I-
quarantine ang Sarili, sa itaas). 

- Gayunpaman, sa mga panahon ng matinding kakulangan sa manggagawa, ang mga 
kawani na hindi nagpapakita ng mga sintomas na nalantad ay maaaring magpatuloy sa 
pagtatrabaho sa KONDISYON na sila ay magsuot ng surgical mask sa lahat ng oras 
habang nagtatrabaho sa loob ng 14 na araw. 

• Ang mga kawani na hindi nagpapakita ng mga sintomas na nalantad at 
nagpapatuloy na nagtatrabaho ay dapat na subaybayan ang sarili para sa mga 
sintomas ng COVID-19 ng dalawang beses araw-araw, isang beses bago pumunta 
sa trabaho at isang beses pa makaraan ang 12 oras. 

6. Pagbalik sa 
trabaho 

Pagbalik sa Trabaho Pagkatapos ng Pagkakabukod o Pagka-quarantine 
- Kung ang isang kawani ay pinauwi sa bahay, ang mga gabay sa paghahatid (sa ibaba) ay dapat 

na sundin at ang tao ay dapat na bigyan ng mga Gabay ng DPH para sa Pagbubukod sa Sarili o 
pagka-quarantine. 
• Ang isang kawani o kliyente na pinauwi sa bahay ay maaaring bumalik sa lugar pagkatapos 

ng: 

o Hindi bababa sa 7 araw mula nang unang lumitaw ang mga sintomas AT 
o Hindi bababa sa 3 araw (72 oras) mula nang bumuti ang mga sintomas at mula 

nang gumaling ang lagnat (na hindi umiinom ng mga gamot na nagpapababa 
ng lagnat).  Ang ilang mga halimbawa ng kung ano ang ibig sabihin nito: 
➢ Isang kawani na nananghalian kasama ang isang miyembro ng kawani 

noong Biyernes at pagkatapos ay nalaman na ang kanilang kasamang 
nananghalian ay tumawag na may sakit ng Lunes dahil sa mga sintomas ng 
COVID-19 na nagsimula noong Linggo, ay dapat na i-quarantine hanggang 
dalawang Biyernes pagkatapos ng araw ng pakikisalamuha. 

➢ Ang isang kliyente na pinauwi sa bahay at pagkatapos ay nagkaroon ng 
mga sintomas kasama ang lagnat ng 8 araw, ay maaaring makabalik sa 
programa pagkatapos ng 11 na araw mula nang lumitaw ang mga 
sintomas. 

➢ Ang isang kawani na nagsimula sa kanilang panahon ng quarantine at 
pagkatapos ng 5 araw ay nagpakita ng mga sintomas, ay kailangang 

manatili sa bahay ng 12 araw, at may dagdag na 3 araw mula sa oras na 
bumuti ang mga sintomas at gumaling ang kanilang lagnat na hindi 
umiinom ng mga gamot na nagpapababa ng lagnat. Ang labindalawang 
araw (12) na pinakamababa ay batay sa 5 araw na kanilang ginugol sa 
pagka-quarantine at dagdag na 7 na kinakailangang mga araw ng 
pagbubukod kapag sila ay nagkasakit.  

➢ Ang kliyente o kawani na pinauwi sa bahay na may mga sintomas na 
banayad (mild) at tumagal lamang ng isang araw, ay kailangan pa ring 
manatili sa pagkakabukod nang hindi bababa sa 7 araw mula ng nagsimula 
ang mga sintomas. 

7. Mga 
kinakailangan 
sa Pagbibigay-
alam  

Kailan Dapat Ipagbigay-alam ang mga Kaso? 
- Upang ipagbigay-alam ang isang nakumpirmang kaso ng COVID-19 tumawag sa Acute 

Communicable Disease Program ng Kagawaran ng Pampublikong Kalusugan sa 213-
240-7941 sa mga pang-araw na oras o sa 213-974-1234 (After Hours Emergency 
Operator) . Para sa unang nakumpirmang kaso ng COVID-19, isang Public Health Nurse 
(PHN) ang maaaring bumisita sa lugar para kumunsulta sa karagdagang mga hakbang 
para sa pagbubukod at para magsiyasat sa ang mga malapitang nakasalamuha.  

- Abisuhan ang Kagawaran ng Pampublikong Kalusugan ng Los Angeles County sa 213-
240-7941 sa pang-araw na mga oras o sa (213) 974-1234 (After Hours Emergency 
Operator) kung tatlo o higit pang mga kliyente o kawani na nagkaroon ng malapitang 
pakikisalamuha ay nagkasakit ng matinding sakit sa palahingahan sa loob ng 72 oras.   

- Kung mayroon kang mga kliyente na walang lugar na mapuntahan para sa 
pagbubukod sa sarili o para sa pagquarantine kapag nalantad, sila ay maaaring maging 
kuwalipikado para sa pansamantalang pang-quarantine/pagbubukod na pabahay ng 
Tanggapan ng Pang-emerhensiyang Pangangasiwa Tumawag sa linya ng referral ng 
DPH sa 833-596-1009. 

8. Mga Gabay 
para sa 
paggamit ng 
PPE 

Personal na Pamprotekta na Kagamitan (PPE)  
- Sa maraming mga pagkakataon, wala sa mga kawani ni mga kliyente ang 

kinakailangang gumamit ng PPE sa isang kapaligiran ng Mga Serbisyo sa Paggamit ng 
Sangkap.  Ang mga kawani at mga kliyente ay dapat gumamit ng mga takip sa mukha 
(tulad ng isang scarf, neck gator o tela na pantakip) kapag kasama ang ibang mga tao. 
Para sa impormasyon tungkol sa paggamit ng mga takip sa mukha, tingnan ang: 
http://publichealth.lacounty.gov/media/coronavirus/GuidanceClothFaceCoverings.pdf 

- Ang mga indibidwal na nagpapakita ng mga sintomas (kliyente o kawani) ay dapat 
bigyan ng mga surgical face mask na isusuot habang sila ay nasa lugar bago umalis 
para sa pagbubukod sa sarili.   

- Ang mga naka-quarantine na indibidwal (kliyente o kawani) ay dapat ding bigyan ng 
mga surgical face mask na isusuot habang sila ay napapaligiran ng ibang mga tao. 

- Ang kinakailangang PPE ay dapat na magagamit sa mga lugar ng klinikal na 
pangangalaga para sa mga kawani na gumaganap ng mga tungkuling klinikal. 

- Tiyakin na ang lahat ng mga empleyado ay nililinis ang kanilang mga kamay, bago at 
pagkatapos na makisalamuha sa mga kliyente, pagkatapos ng kontak sa mga 
kontaminadong ibabaw o kagamitan, at pagkatapos na alisin ang mga PPE na gamit. 

- Tiyaking mayroong mga tisyu na magagamit at lahat ng mga lababo ay may sabon at 
papel na tuwalya para sa paghuhugas ng kamay.  Dapat ay mayroon ding sanitiser sa 
kamay na magagamit ng mga kawani at mga kliyente kung walang hugasan na may  
sabon at tubig. 

9. Pinakamahusay 
na mga 
kasanayan para 
sa 
pagdidisimpekta 
at paglilinis 

Mga Kasanayan sa Paglilinis 
- Madalas at epektibo na linisin at disimpektahin ang lahat ng madalas na hawakan na 

mga ibabaw at mga bagay, tulad ng hawakan ng pinto, mga hawakan sa hagdanan, 
mga patungan, mga hawakan ng gripo, at mga telepono.  

- Ang paglilinis sa kapaligiran ay dapat gawin gamit ang mga naka-rehistro sa EPA na 
healthcare na pandisimpekta na naaayon sa inirekumendang wet contact time. Mga 
Sanggunian: Ang Kagawaran ng Pampublikong Kalusugan ng California AFL para sa 
Pagkontrol sa Impeksyon sa Kapaligiran para sa Sakit na Coronavirus 2019 (COVID-19) 
(02/19/20)  

• Kung hindi makakagamit ng nakarehistro sa EPA na pandisimpekta, maaari kang 
gumawa ng iyong sariling pandisimpekta sa pamamagitan ng paghahalo ng 1 
kutsara ng 2% na chlorine bleach na solusyon sa 1 litrong tubig.   

• Ang mga pandisimpekta na nakabatay sa alkohol ay maaaring magamit kung hindi 
bababa sa 70% na alkohol at oras ng kontak ay batay sa mga tagubilin sa etiketa. 

- Ang mga kutsara at tinidor, at mga pinggan na pag-aari ng mga may sakit ay hindi 
kailangang linisin nang hiwalay ngunit hindi dapat ibahagi nang hindi lubusang 
nahugasan. Turuan ang mga kawaning taga linis na iwasang "yakapin" o magpagpag 
ng mga labahin bago ito labhan upang maiwasan ang kontaminasyon sa sarili. Turuan 
ang mga kawaning taga linis na hugasan kaagad ang kanilang mga kamay gamit ang 
sabon at tubig o isang sanitiser sa kamay na mayroong alkohol pagkatapos na 
hawakan ang kontaminadong labahin. 
 

Mga Kagamitan 
- Magbigay ng sapat na mga gamit para sa mahusay na kalinisan: sabon, mga tuwalya 

na papel, at sanitiser sa kamay na mayroong alkohol (lalo na ang malapit sa mga lugar 
ng pagkain at mga banyo). Tiyakin ang madaling paggamit sa malinis at gumagana na 
mga istasyon ng paghuhugas ng kamay. 

- Ang mga istasyon ng paglilinis ng kamay (mga lababo na may mga panlaban sa 
baktirya (antibacterial) na sabon at mga alkohol gel na produkto) ay dapat na 
madaling magamit sa buong pasilidad, lalo na sa mga pasukan ng pasilidad. 

- Tiyaking mayroong mga tisyu na magagamit at lahat ng mga lababo ay may sabon at 
papel na tuwalya para sa paghuhugas ng kamay. 

- Turuan at paalalahanan ang mga kliyente na magsagawa ng wastong kalinisan ng 
kamay sa buong araw, lalo na pagkatapos gamitin ang banyo at bago kainin ang 
kanilang mga pagkain. 

- Maglagay ng isang basurahan na malapit sa labasan sa loob ng anumang mga silid ng 
kliyente upang gawing madali para sa mga empleyado na itapon ang mga bagay tulad 
ng mga guwantes, maskara o takip sa mukha, at mga gown. 

 
PAALALA:  Maaaring magbigay ang mga Espesyalista sa Pangkapaligirang Kalusugan ng 
teknikal na tulong sa iyong lugar sa mga kasanayan ng pagdidisimpekta at paglilinis kung 
kinakailangan. Ang isang Espesyalista sa Pangkapaligirang Kalusugan ay maaaring hilingin 
sa pamamagitan ng pagtawag sa Programa ng Pangkapaligirang Kalusugan sa (626) 430-
5201. 

 
 
 

Pag-iwas at Pagpigil sa Pagkalat ng COVID-19 sa Pagitan ng mga Pasilidad 

Transportasyon 
- Limitahan ang paglilipat ng lahat ng mga kliyente sa mga kinakailangang layunin lamang. Ang hindi 

kinakailangang paglilipat ay dapat na ipagpaliban o kanselahin.  
- Kapag kinakailangan ang paglilipat ng mga kliyente na nagpapakita ng mga sintomas: 

o Ang mga kliyente na nagpapakita ng mga sintomas ay HINDI maaaring ilipat kasama ang mga kliyente 
na hindi nagpapakita ng mga sintomas.  

o Pasuotin ng mga surgical mask ang mga kliyente na nagpapakita ng mga sintomas habang nililipat. 
o Iwasan ang paglilipat na magkakasama ang maraming mga kliyente na nagpapakita ng mga sintomas . 

Kapag maraming mga kliyente ay kailangang ilipat nang sabay-sabay, ang naaangkop na panlipunang 
pagdistansya (hindi bababa sa 6 na talampakan) ay dapat na isagawa  para sa mga kliyente at ang 
nagmamaneho. Ang kliyente ay dapat ilagay sa pinakamalayong upuan sa kabilang bahagi ng kotse 
mula sa nagmamaneho.  

o Ang mga bintana ng sasakyan ay dapat na nakabukas upang mapabuti ang bentilasyon sa kotse.  
o Ang mga sasakyan na naglilipat ay dapat na nilagyan ng mga plastik na pantakip o mga takip sa mga 

upuan na maaaring linisin at naaangkop na disimpektahin pagkatapos ng bawat paglilipat. 
o Isama ang mga kagamitan para sa mahusay na kalinisan, kabilang ang mga tisyu, mga basurahan o 

mga supot para sa pagtatapon ng mga ginamit na tisyu, at sanitiser na mayroong alkohol sa mga 
sasakyan na ginamit upang maglipat ng mga kliyente. 

o Kung ang isang kliyente ay nangangailangang dalhin sa isang ospital o klinika, ipagbigay-alam sa EMS o 
iba pang tagahatid na ang kliyente ay may isang hindi pa nadayagnos na impeksyon sa palahingahan.  
 

- Gabay para sa mga Nagmamaneho 
o Ang mga nagmamaneho para sa mga kliyente na nagpapakita ng mga sintomas, ay dapat gumawa ng 

naaangkop na mga pag-iingat, kabilang ang pagsusuot ng personal na pamprotekta na kagamitan, 
kabilang ang mask, mga guwantes, proteksyon sa mata at gown.  

Karagdagang Partikular na Gabay para sa mga Programa sa Paggamot sa Pagkakalulong sa Opioid (OTPs) 

Mga Gamot na Dadalhin Pauwi ng Bahay 
- Sa panahon ng Pambansang Emerhensiya na nauugnay sa COVID-19, ang mga OTP ay hindi kailangang 

magsumite ng mga pagbubukod (exceptions) sa pamamagitan ng extranet website ng SAMHSA OTP para 
sa kabuuang pagbubukod (exceptions) sa mga gamot na dadalhin pauwi sa bahay. 

- Upang makakuha ng mga kabuuang pagbubukod (exceptions), ang mga OTP ay dapat magsumite ng isang 
sulat ng pangangailangan sa Kagawaran ng mga Serbisyo sa Pangangalagang Pangkalusugan ng California 
(DHCS) para sa pagsusuri at pag-apruba. 
o Susuriin ng DHCS ang bawat sulat ng pangangailangan, at aaprubahan, kung naaangkop, mga 

kabuuang pagbubukod para sa mga gamot na dadalhin pauwi sa bahay para sa mga sumusunod:  
➢ Mga malakas na pasyente: Ang kabuuang pagbubukod para sa lahat ng mga malalakas na 

pasyente sa isang OTP ay makatatanggap ng 28 araw na mga dosis ng mga gamot na dadalhin 
pauwi sa bahay. 

➢ Hindi gaanong malakas na mga pasyente: Ang kabuuang pagbubukod para sa lahat ng mga 
malalakas na pasyente sa isang OTP ay makatatanggap ng 14 araw na mga dosis ng mga gamot na 
dadalhin pauwi sa bahay. 
 

Urinalysis (UA) 
- Kung naaprubahan para sa isang kabuuang UA na pagbubukod, ang mga OTP ay dapat pa ring magbigay 

ng sapat na pagsusuri o pag-analisa sa droga o pagsusuri, kasama ang hindi bababa sa walong pasumala 
na mga pagsusuri sa droga bawat taon bawat pasyente na nasa pagmamantini na paggamot. 

 
Paghahatid ng Medikasyon 
- Sa panahon ng Pambansang Emerhensiya na nauugnay sa COVID-19, ang DEA ay nagbigay ng 

pagbubukod sa 21 CFR 1301.74 (i). Ang paghahatid ng mga gamot sa bahay o tirahan ng pasyente ay 
maaaring isagawa ng isang awtorisadong kawani ng OTP, opisyal ng pagpapatupad ng batas, o mga 
tauhan ng National Guard. 

- Ang mga OTP ay dapat magkaroon ng pag-iingat na dokumentasyon na nakatabi para sa mga paghahatid 
sa bahay.  

 
 

Karagdagang Partikular na Gabay para sa mga Programa sa Pagmamaneho sa Ilalim ng Impluwensiya ng 
Alak (DUI)  

Paghahanda para sa Potensyal na Suspensyon ng Programa.  

• Kung ang isang programa ng DUI ay nagsuspinde ng lahat ng mga serbisyo, at hindi makapagbigay ng mga 
kawani para sa pagtugon sa mga katanungan sa email o telepono mula sa mga kalahok ng programa, 
dapat gawin ng programa ang bawat pagsisikap upang mapanatili ang komunikasyon sa mga kalahok ng 
programa at sa pangkalahatang publiko at komunikasyon, kabilang ang: 

• Tiyakin na ang mga papalabas na mensahe sa telepono at email ay tumutukoy sa isang numero ng 
telepono kung saan maaaring matawagan ang isang tao. 

• Maglagay ng mga karatula sa mga pasukan ng pasilidad na nagpapahiwatig na ang programa ay 
pansamantalang sarado at magbigay ng isang numero ng telepono kung saan may taong matatawagan. 

• Magbigay ng mga update sa kalagayan ng programa sa county at sa estado. 

• Ang mga DUI na programa na may kakayahang maghatid ng telehealth na mga serbisyo ay maaaring 
gawin ito kaagad, tingnan Ang COVID-19 na Abiso ng Impormasyon sa Kalusugan ng Pag-uugali, DHCS 
telehealth website at ang DHCS Telehealth FAQs 

• Ang programa ng DUI ay maaaring magkumpleto ng mga harapang sesyon at pre-enrollment na proseso 
sa pamamagitan ng telepono batay sa DHCS Covid-19 FAQs: Mga DUI na programa.   

 
Pagliban ng Kalahok (LOA) 

• Nararapat para sa DUI na programa na mag-alok at mag-apruba ng isang walang bayad na LOA sa isang 
indibidwal na nagpapakita ng mga sintomas. 

• Nararapat para sa DUI na mga programa na mag-alok at mag-apruba ng isang walang bayad na LOA para 
sa mga maaaring hindi nagpapakita ng mga sintomas ngunit nagpahayag ng mga pag-aalala tungkol sa 
pagdalo sa mga serbisyo ng programa na nauugnay sa COVID-19. 

• Tiyakin na nauunawaan ng kalahok na ang pagkuha ng isang LOA ay magpapatagal sa kanilang petsa ng 
pagkumpleto ng programa. 

 

 
Karagdagang mga Mapagkukunan 

 

• LAC DPH coronavirus website: http://www.ph.lacounty.gov/media/Coronavirus/ 

• Network ng Alerto sa Kalusugan ng Los Angeles: Ang Kagawaran ng Pampublikong Kalusugan (DPH) ay 
nag-eemail ng mahahalagang mga komunikasyon sa mga propesyonal sa pangangalagang 
pangkalusugan sa pamamagitan ng LAHAN. Kasama sa mga paksa ang lokal o pambansang mga silakbo 
ng sakit at umuusbong na mga panganib sa kalusugan. http://publichealth.lacounty.gov/lahan/  

• FAQ 

• Ano ang Dapat Mong Malaman (Infographic) 

• Pangkapaligiran na Kalusugan (Infographic) 

• Mental na Kalusugan 

• Manatili sa Bahay Kung Ikaw Ay May Sakit - Poster 

• Paghuhugas ng Kamay  

• Ano ang dapat gawin kung Ako ay Malantad 
 

Kung mayroon kang mga katanungan at gusto mong malinawan, tumawag sa linya ng impormasyon ng County 
ng Los Angeles sa 2-1-1 na matatawagan sa 24 oras sa isang araw. 
 
Pinahahalagahan namin ang iyong pangako at dedikasyon sa pagpapanatili ng County ng Los Angeles na 
malusog. 

